
V E N D I M

PËR CAKTIMIN E PARTIVE POLITIKE QË KANË TË DREJTË TË PARAQESIN PROPOZIME PËR ANËTARË TË KZAZ-së Nr. 32, QARKU KORÇË, PËR ZGJEDHJET E PJESSHME PËR KRYETARIN E KOMUNËS TREBINJË
Komisioni Qendror i Zgjedhjeve, në mbledhjen e tij të datës 20.09.2010, me pjesëmarrjen e:

Arben

RISTANI-



Kryetar

Artan

LAZAJ-



Anëtar

Hysen

OSMANAJ-



Anëtar

Klement
ZGURI-



Anëtar

Vera

SHTJEFNI-



Anëtar

shqyrtoi çështjen me:

OBJEKT:
Për caktimin e partive politike që kanë të drejtë të paraqesin propozime për anëtarë të KZAZ-së nr. 32, Qarku Korçë, për zgjedhjet e pjesshme për Kryetarin e Komunës Trebinjë. 
BAZA LIGJORE:
Neni 21, pika 1, neni 29 pika 1, 4 dhe 6 e Ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve;
V E R E N:

Kodi Zgjedhor në nenin 29, pika 6 përcakton se në rastet e zgjedhjeve të pjesshme ose të parakohshme, KZAZ-ja ngrihet jo më vonë se 10 ditë nga data e nxjerrjes së dekretit të Presidentit për caktimin e datës së zgjedhjeve. Duke patur parasysh përcaktimin e bërë në gërmën “a” të pikës 1, të nenit 29 të Kodit Zgjedhor, dy anëtarë propozohen nga partia kryesore e shumicës parlamentare, dy anëtarë propozohen nga partia kryesore e opozitës parlamentare, një anëtar propozohet nga partia e dytë e shumicës parlamentare dhe një anëtar propozohet nga partia e dytë e opozitës parlamentare. Në rast se nuk arrihet baraspeshimi politik, sipas kësaj shkronje, grupi përkatës kompesohet me kanditaturat e partisë kryesore deri në baraspeshimin politik shumicë-opozitë.
Anëtari i shtatë propozohet në gjysmën e KZAZ-ve nga partia e parë e shumicës parlamentare, kurse në gjysmën tjetër nga partia e parë e opozitës parlamentare. 
Në përputhje me nenin 29, pika 4 të Kodit Zgjedhor, në rastin e zgjedhjeve vendore, renditja përcaktohet mbi bazën e numrit të votave të fituara në shkallë vendi për këshillat vendorë në zgjedhjet pararendëse nga partitë parlamentare.
Me vendimin Nr. 1811, datë 08.06.2007, Komisioni Qendror i Zgjedhjeve ka shpallur rezultatin përfundimtar të zgjedhjeve për Organet e Qeverisjes Vendore të vitit 2007, për kryetar të Njësive të Qeverisjes Vendore dhe numrin e vendeve të fituara nga secila prej partive politike, koalicioneve dhe kandidatëve të pavarur për këshillat vendorë.
Me vendimin Nr. 1816, datë 11.06.2007, KQZ ka shpallur numrin e votave të fituara në shkallë vendi për çdo subjekt zgjedhor që ka paraqitur listën shumëemërore për anëtar këshilli Bashkie dhe Komune. 
Renditja e 10 subjekteve të para zgjedhore, sipas këtij vendimi është si më poshtë:  

1. Partia Socialiste e Shqipërisë




305,582  vota 

2. Partia Demokratike



                            271,705  vota

3. Lëvizja Socialiste për Integrim                                        121,172  vota 
4. Partia Republikane



                             75,730  vota  

5. Partia Demokrate e Re                                                    66,623   vota
6. Partia Demokristiane

                                      58,484   vota 

7. Patia Socialdemokrate

                                      52,194  vota 

8. Partia Bashkimi për të Drejtat e Njeriut                             49,730  vota 

9. Partia Agrare Ambjentaliste                        


 49,016  vota

10.  Aleanca Demokratike


                             47,686  vota

Nisur nga renditja e subjekteve zgjedhore dhe nga përfaqësimi në Kuvendin e Shqipërisë, partia e parë dhe e dytë e shumicës parlamentare, të cilave u lind e drejta të propozojnë anëtar të KZAZ-së, për zgjedhjet e pjesshme për Kryetarin e Komunës Trebinjë, Qarku Korçë, të datës 24.10.2010, është Partia Demokratike dhe Lëvizja Socialiste për Integrim. Partia e parë dhe e dytë e opozitës parlamentare, të cilave u lind e drejta të propozojnë anëtar të KZAZ-së, për zgjedhjet e pjesshme për Kryetarin e Komunës Trebinjë, Qarku Korçë, të datës 24.10.2010 është Partia Socialiste dhe Partia Bashkimi për të Drejtat e Njeriut. 
Anëtari i shtatë i KZAZ-së, do të propozohet nga partia që do të dalë fituese në shortin që do të hidhet në KQZ, ndërmjet Partisë Demokratike dhe Partisë Socialiste.
PËR KËTO ARSYE:
Mbështetur në nenin 21, pika 1, nenin 29 pika 1, 4 dhe 6 e Ligjit nr.10019, datë 29.12.2008 “Kodi Zgjedhor i Republikës së Shqipërisë”, Komisioni Qendror i Zgjedhjeve, 
V E N D O S I :
1. Të ringrihet Komisioni i Zonës së Administrimit Zgjedhor Nr.32, Qarku Korçë, për zgjedhjet e pjesshme për Kryetar të Komunës Trebinjë, të datës 24.10.2010, përbërë nga shtatë anëtarë të propozuar si më poshtë:
a) Dy anëtarë propozuar nga Partia Demokratike;
b) Dy anëtarë propozuar nga Partia Socialiste;
c) Një anëtar i propozuar nga Lëvizja Socialiste për Integrim;

d) Një anëtar i propozuar nga Partia Bashkimi për të Drejtat e Njeriut;
e) Anëtari i shtatë propozohet në përputhje me rezultatet e shortit të hedhur në KQZ, ndërmjet Partisë Demokratike dhe Partisë Socialiste.
2. Ky vendim hyn në fuqi menjëherë
Arben

RISTANI-



Kryetar

Artan

LAZAJ-



Anëtar

Hysen

OSMANAJ-



Anëtar

Klement

ZGURI-



Anëtar

Vera


SHTJEFNI-



Anëtar

